
ЖАППАЙ АШЫҚ ОНЛАЙН КУРСТАРДЫ  

БІЛІМ БЕРУДЕ ҚОЛДАНУ МҼСЕЛЕЛЕРІ 

 

Аңдатпа 

Қашықтықтан оқыту технологияларының дамуы мен цифрлық білім беру ресурстарының қол-

данылуы – сапалы білім алу мүмкіндігін арттырады. Цифрлық трансформация жоғары білім берудің 

маңызды аспектісі болып табылады. Білім беру цифровизациясының маңызды ерекшеліктерінің бірі 

жекелендірілген-нәтижелі білім беру процесіне ауысу болады. Кӛптеген ғалымдар жекелендірілген-

нәтижелі білім беру процесінің негізгі бағыттарының бірі ретінде жаппай ашық онлайн курстарды 

пайдалануды анықтайды. 

Мақалада зерттеу тақырыбы бойынша жазылған әдебиеттерге жүйелі талдау мен І.Жансүгіров 

атындағы Жетісу университеті оқытушыларының сауалнама нәтижелері негізінде жаппай ашық онлайн 

курстарды пайдаланудың артықшылықтары мен кемшіліктері қарастырылған. Elibrary базасында іздеу 

кілт сӛздер бойынша жүргізілді. Таңдау критерийлерінің негізінде талданатын мақалалар тізімі 15-ке 

дейін қысқартылды. Зерттеу мақсатына сәйкес таңдалған 15 мақала жан-жақты талданды. Зерттеу 

нәтижелері заманауи цифрлық білім беру ортасын құру контекстінде жаппай ашық онлайн курстарды 

енгізу мәселелерін тереңірек зерттеу үшін пайдаланылуы мүмкін. 

Тҥйін сҿздер: жаппай ашық онлайн курстар, коннективизм, үздіксіз білім алу, білім беру, жоғары 

оқу орны. 

ПРОБЛЕМЫ ПРИМЕНЕНИЯ МАССОВЫХ ОТКРЫТЫХ 

 ОНЛАЙН КУРСОВ В ОБРАЗОВАНИИ 

 

Аннотация 

Развитие дистанционных образовательных технологий и использование цифровых образо-

вательных ресурсов позволяют расширить доступ к качественному образованию. Важным аспектом 

модернизации высшего образования является цифровая трансформация. Одним из особенностей 

цифровизации образования является переход к персонализировано-результативному образовательному 

процессу. Многие ученые определяют одним из ключевых направлений персонализировано-резуль-

тативного образовательного процесса – использование массовых открытых онлайн-курсов. 

В статье рассмотрены преимущества и недостатки использования массовых открытых онлайн 

курсов, на основе систематического обзора литературы и результатов опроса преподавателей 

Жетысуского университета имени И.Жансугурова. Поиск в базе Elibrary проводился по ключевым 

словам. Были применены критерии включения и исключения, которые сократили список до 15 статей. 

Эти 15 статей были дополнительно проанализированы для достижения цели данного исследования. 

Результаты исследования могут быть использованы для более глубокого изучения вопросов внедрения 

массовых открытых онлайн курсов в контексте создания современной цифровой образовательной 

среды. 

Ключевые слова: массовые открытые онлайн курсы, коннективизм, непрерывное обучение, 

образование, высшее учебное заведение. 

PROBLEMS OF USING MASS OPEN ONLINE 

 COURSES IN EDUCATION 

 

Abstract 

The development of distance learning technologies and the use of digital educational resources make it 

possible to expand access to quality education. An important aspect of the modernization of higher education is 

digital transformation. One of the features of digitalization of education is the transition to a personalized and 

effective educational process. Many scientists identify one of the key areas of personalized and effective 

educational process - the use of mass open online courses. 

The article discusses the advantages and disadvantages of using mass open online courses, based on a 

systematic review of the literature and the results of a survey of teachers of Zhetysu University named after 

I.Zhansugurov. The search in the Elibrary database was carried out by keywords. Inclusion and exclusion 

criteria were applied, which reduced the list to 15 articles. These 15 articles were further analyzed to achieve 

the purpose of this study. The results of the study can be used for a deeper study of the implementation of mass 

open online courses in the context of creating a modern digital educational environment. 

Keywords: mass open online courses, connectivism, lifelong learning, education, higher education 

institution. 

 

Кіріспе. Қазіргі қоғамдағы цифрлық трансформация адамның ақпараттық қаныққан ортада ӛмір 

сүру қабілетін қалыптастыру үшін тиімді шаралар қабылдау қажеттілігін талап етеді. Цифрлық 

технологиялар мен ғаламтор желісінің қолданылуымен байланысты білім беру жүйесінде  де ӛзгерістер 

орын алуда. 

Э.Тоффлердің пікірінше, "ХХІ ғасырда сауатсыз адамдар ретінде оқи және жаза алмайтындар емес, 

ӛздігінен білім алуға, қайта оқуға дайын еместер болады " [1]. Алайда, жалпы адамзат мәдениетінің 

құрамдас бӛлігі ретінде жеке тұлғаның ақпараттық мәдениетінің жеткілікті деңгейінсіз тиімді 

ақпараттық қызмет мүмкін емес. Демек, дәстүрлі және заманауи цифрлық технологияларды қолдана 

отырып, жеке ақпараттық қажеттіліктерді қанағаттандыру үшін білім алушылардың мақсатты 

танымдық қызметке деген ынталы қажеттілігін қалыптастыру маңызды. 

Аталған мәселелердің ӛзектілігі кӛптеген құжаттарда кӛрініс тапқан. Мысалы, Қазақстан 

Республикасында білім беруді дамытудың 2022 – 2026 жылдарға арналған тұжырымдамасында жоғары 

оқу орындарының цифрлық экожүйесі бар "smart-университеттер" моделіне кӛшу қажеттілігі 

айқындалған. Білім беру процесінде  ашық білім беру платформаларын (Open University, Coursera, Edx 

және т.б.) пайдалану міндеті қойылған [2]. 

Ақпараттық-коммуникациялық технологиялардың адам ӛміріндегі маңызы күннен-күнге артуда. 

Бұл қоғам дамуының логикасымен, цифрлық технологиялармен және қарым-қатынастың тілдік тұлға 

аралық және мәдениет аралық шекарасын кеңейту қажеттілігімен байланысты. ХХ ғасырдың екінші 

жартысынан бастап ақпараттық қоғам тұжырымдамасы дами бастады. Ақпараттық қоғамда ақпаратты 

жинау, сақтау, тарату және қолдану процестері қоғамның экономикалық, саяси және мәдени ӛмірінің 

даму деңгейін анықтайды [3-5]. 

Ғаламтор желісі қазіргі кезде адамдарға белгілі бір қызмет түрін ұсынып қана қоймайды, әрбір 

пассивті қолданушыны ӛзінің дамуына белсенді тартады.  

ХХІ ғасырдың басында коннективизм теориясы ұсынылды. Коннективизм теориясы "цифрлық 

дәуірдегі" ақпаратқа қаныққан қоғамның қажеттіліктерін қанағаттандыратын оқыту процесін құруға 

бағытталған. Аталмыш теориядағы негізгі ұғымдар: хаос, желі, қиындық, ӛзіндік реттелу. Коннек-

тивизмнің негізгі принциптері: 

– оқыту мен білім - пікірлердің әртүрлілігіне негізделеді; 

– оқыту - ақпарат кӛздерін немесе арнайы түйіндерді қосу процессі; 

– оқыту тек тірі ағзаларға ғана тән емес; 

– білім алу қабілеті ағымдағы білімдерден маңыздырақ; 

– үздіксіз білім алу үшін ескі байланыстарды үзбей жаңа байланыстарды туындату қажет; 

– заттар, ойлар мен тұжырымдамалар арасындағы байланысты байқау білігі - негізгі білік болып 

табылады;  

– коннективизм түсінігінде, оқыту процесінің мақсаты – нақты әрі ӛзекті білімдерді меңгеру; 

– шешім қабылдау да оқыту болып табылады. Меңгеруге қажетті ақпаратты таңдау және бағалау 

ӛзгермелі шындық призмасы арқылы қабылданады. Қазіргі кездегі дұрыс деп қабылданған шешім, 

ақпараттың ӛзгеруіне байланысты ертеңгі күні қате болуы ықтимал [6]. 

Аталған принциптердің абстрактілігіне қарамастан, коннективизм теориясының үнемі қозғалыста 

болатын оқыту желілерін сипаттайтынын байқауға болады. Коннективизмнің бастапқы нүктесі – 

білімдері желіге қосылып, тасымалданып, ӛзектендіріліп қайтып келетін тұлға. Осы циклдың нәтиже-

сінде тұлғалар қажетті саладағы нақты әрі ӛзекті білімдерге ие болады.   

Коннективизм жақтаушылары білімнің желілер арқылы таралатынын, оқытудың мақсаты осындай 

желілерді құру және қолдану деп анықтайды [7]. 

Коннективизм идеяларының практикалық қолданысы ретінде жаппай ашық онлайн курстарды 

атауға болады (Massive Open Online Courses) [8]. Курсты әзірлеушілердің басты міндеті - ақпаратты 

құрылымдау және жеке тыңдаушы жай ғана орындайтын және ӛз ұпайларын алатын тапсырмаларды 

құрастыру ғана емес; барлық қатысушылар арасында байланыс орнату, осы саладағы білім алмасу 

желілерін құру, оларға жалпы шешімдерді әзірлеуді ұсыну болады. Қойылған міндеттер форумдарда, 

блогтарда, твиттерде, бейне дәрістерге түсініктемелерде, сыртқы ресурстар арқылы және т. б. шешіледі 

және талқыланады. Оқу барысында курстың әр қатысушысы ӛзіне маңызды болып кӛрінетін 

түйіндердің мекен-жайларын есте сақтау арқылы ӛзінің білім кеңістігін жасайды. Курс аяқталғаннан 

кейін бұл кеңістік жоғалып кетпейді, одан әрі дамиды. Осылайша, коннективистік курстың негізгі 

міндеті - қандай да бір білімді жеткізу немесе игеруге кӛмектесу емес, кез-келген кәсіби мәселені шешу 

үшін жеке виртуалды кеңістікті құру, түйіндерді қосу және жою арқылы сол кеңістікті басқаруға 

үйрету. 

Әлемдегі кӛптеген атақты университеттер профессор-оқытушылар құрамының жаппай ашық 

онлайн курстарын ұсынады. Онлайн курстар оқыту процесінде қосымша материал ретінде, аралас 

(blended learning) оқыту кезінде немесе оқу пәнінің баламасы ретінде қолданылады. Жаппай ашық 

онлайн курстарды жоғары оқу орындарындағы білім беру процесінде пайдаланудың негізгі 

артықшылықтары ретінде оқытушылардың теориялық материалдарды түсіндіруіне қажетті уақыттың 

қысқаруын, университет ұсынатын пәндердің санын арттыру мүмкіндігін, білім алушылардың 

академиялық ұтқырлығын жүзеге асыру мүмкіндігін атауға болады. Сондықтан, жаппай ашық онлайн 

курстарды академиялық ортаға енгізумен байланысты оқытушылардың кӛзқарастары мен ғылыми 

әдебиеттердегі жаппай ашық онлайн курстарды білім беруде қолданудың артықшылықтарын және 

кемшіліктерін зерттеу қажеттілігі қазіргі кезде ӛзекті. 

Жоғары оқу орындарының жаппай ашық онлайн курстарды қолдануы оқыту сапасына кері әсер 

етуі мүмкін деген қауіп бар. Алайда осы тақырыпта жүргізілген зерттеу нәтижелері дәстүрлі, аралас 

және онлайн форматта пәнді меңгеру сапасының бірдей болатындығын кӛрсетті [9-10]. 

Зерттеу  мақсаты: ғылыми әдебиеттерге жүйелі талдау негізінде жаппай ашық онлайн курстарды 

білім беруде қолданудың артықшылықтары мен кемшіліктерін, оқытушылар құрамының білім беру 

процесінде онлайн курстарды қолдануға деген кӛзқарасын анықтау.  

Зерттеу материалдары мен ҽдістері. Қойылған мақсатқа сәйкес келесі зерттеу ҽдістері 

қолданылды: 

1. Жаппай ашық онлайн курстарды білім беруде қолдану мәселесі бойынша ғылыми еңбектерге 

талдау жасау және жалпылау; 

2. Сауалнама жүргізу; 

3. Сауалнама нәтижесінде алынған деректерді ӛңдеу. 

Зерттеу жұмысы әдебиеттерге жүйелі талдау негізінде білім беруде жаппай ашық онлайн 

курстарды қолданудың артықшылықтары мен кемшіліктерін талдауға бағытталған. Elibrary 

базасындағы іздеу жұмысы "жаппай ашық онлайн курс" кілт сӛзі бойынша жүргізілді. Алғашында іздеу 

нәтижесінде 106 мақала таңдалды. Іріктеу критерийлерінің негізінде бұл тізім 88 мақалаға дейін 

қысқарды. Іріктелген 88 мақаланың мазмұндық талдауы нәтижесінде зерттеу мақсатына сәйкес 15 

мақала таңдалды.  

Әдебиеттерді жүйелеуде [11] зерттеуіндегі әдіс қолданылды. 

Іріктеу нәтижелерінің зерттеу мақсатына сәйкес келетінін анықтау үшін мақала тақырыптары мен 

аннотациясында ұсынылған кілт сӛздердің болуы тексерілді.  Іздеу eLibrary.ru базасында толық мәтіні 

бар рецензияланатын мақалалармен шектелді.  

Талдауға қажетті мақалаларды іріктеуде келесі критерийлер таңдалды: 

• 2020-2022 жж. аралығында жарияланған зерттеулер; 

• Ресейдің ғылыми дәйексӛздер индексіне кіретін журналдардағы зерттеулер; 

• ЖАОК-ды білім беруде қолданудың артықшылықтары мен кемшіліктері талданатын зерттеулер. 

Зерттеуге сәйкес келмейтін мақалаларды алып тастаудың критерийлері: 

• Рецензияланатын журнал мақалалары мен конференция баяндамалары түрінде жарияланбаған 

зерттеулер; 

• Толық мәтіні Ғаламтор желісінде қол жетімді емес зерттеулер. 

 

 
 

Сурет 1. eLibrary.ru  базасы бойынша іріктелген  

мақалалардың жариялану  тарихы мен жиілігі 

 

1-суретте іріктеу критерийлеріне сәйкес таңдалған мақалалардың жариялану тарихы мен жиілігі 

кӛрсетілген. Іріктеу критерийлеріне сәйкес келген мақалалардың жылдан-жылға азайғандығын 

байқауға болады. Жарияланымдар кӛлемінің азаюы зерттеу жұмысындағы таңдау шарттарымен 

байланысты болуы мүмкін. Алайда, eLibrary.ru  базасынан іріктелген мақалалардың болуы жаппай 

ашық онлайн курстарды қолдану тақырыбын зерттеудегі ғалымдардың қызығушылығын және 

ӛзектілігін дәлелдейді. 

Сурет 2. Scopus бойынша жасалған іздеу нәтижелері 

 

Сонымен қатар, Scopus базасындағы "Жаппай ашық онлайн курс (MOOC)" кілт сӛзі бойынша 

жүргізілген іздеу жұмысы да аталған тақырыптың зерттеушілер арасындағы салыстырмалы 

танымалдылығын кӛрсетті. 2-суретте Scopus базасында индексацияланатын журналдарда 2020-2022 

жылдар аралығында жарияланған мақалалардың жиілігі мен тарихы кӛрсетілген (іздеудің кілт сӛзі: 

MOOC).  

 

 
 

Сурет 3. Іріктелген мақалалардағы кілт сӛздер 

 

3-суретте іріктелген мақалаларда қолданылған кілт сӛздер кӛрсетілген. eLibrary.ru  базасында 2020-

2022 жылдар аралығында жаппай ашық онлайн курстарды қолдану мәселесі бойынша жарияланған 

мақалаларда, бұл тақырыптың қашықтықтан білім алумен, жоғары білім берумен, ақпараттық 

технология және цифровизациямен байланысты зерттелгендігі байқалады.  

Оқытушылар құрамының жаппай ашық онлайн курстарды қолдануға деген кӛзқарасын білу 

мақсатында 2022 жылы сауалнама жүргізілді. Сауалнамаға І.Жансүгіров атындағы Жетісу универ-

ситетінің 62 оқытушысы қатысты. Сауалнама нәтижелері респонденттердің жас айырмашылығы (35 

жасқа дейін (40%), 35-63 жас аралығы (48%), 63 жастан жоғары (12%)) бойынша талданды.  

 

Зерттеу нҽтижелері. Сауалнама нәтижелері 1-кестеде келтірілген. Сауалнамаға қатысқан 

оқытушылардың 80%-дан астамы ақпараттық технологиялардың дамуының заманауи қоғамдағы 

оқытушының ролі мен қызметтеріне ӛзгерістер енгізетіндігімен келісті. Респонденттердің кӛп бӛлігі 

онлайн курстардың қолданылуы білім беру процесін ұйымдастырудың жаңа мүмкіндіктерін 

ашатындығымен келіссе, кейбіреулері онлайн курстардың оқыту сапасына кері әсер ететіндігін 

белгілеген. Сонымен қатар, сауалнамаға қатысқан оқытушылар онлайн оқытудың оқу жүктемесінің 

азаюына ықпал етпейтіндігін, керісінше ақпараттық технологиялардың қолданылуы оқытушылар үшін 

қосымша жүктеме екендігін анықтаған.  

Кесте 1 

Сауалнама нәтижелері 

 
Жауап нұсқалары 35 жасқа дейін, % 35-63 жас аралығы, % 63 жастан жоғары, % 

Оқытушылардың онлайн курстарды дайындау дағдыларын бағалауы 

Тӛменгі деңгей 0 7 43 

Орта деңгей 16 37 43 

Жоғары деңгей 84 56 14 

Білім беру ортасының цифровизациясы оқытушылардың ролі мен қызметтеріне ҽсер етеді 

Толығымен келісемін 44 33 29 

Келіспеймін дегенге қара-

ғанда, келісемін 

40 53 43 

Жауап беруге қиналамын 4 3 14 

Келіспеймін  8 7 0 

Толығымен келіспеймін 4 4 14 

Онлайн курстардың қолданылуы оқыту сапасына кері ҽсер етеді 

Толығымен келісемін 20 20 29 

Келіспеймін дегенге 

қарағанда, келісемін 

24 40 43 

Жауап беруге қиналамын 12 10 14 

Келіспеймін  28 20 14 

Толығымен келіспеймін 16 10 0 

Онлайн курстардың кҿмегімен білім беру процесін ҧйымдастырудың жаңа мҥмкіндіктері ашылады 

Толығымен келісемін 16 23 14 

Келіспеймін дегенге қара-

ғанда, келісемін 

64 60 58 

Жауап беруге қиналамын 12 7 14 

Келіспеймін  8 7 14 

Толығымен келіспеймін 0 3 0 

Ақпараттық технологияларды қолдану оқытушылар ҥшін қосымша жҥктеме болып табылады 

Толығымен келісемін 20 20 43 

Келіспеймін дегенге қара-

ғанда, келісемін 

48 67 29 

Жауап беруге қиналамын 8 3 14 

Келіспеймін  24 7 14 

Толығымен келіспеймін 0 3 0 

Дҽрістер мен семинарлардың онлайн форматқа ауысуына байланысты оқу жҥктемесі азаяды 

Толығымен келісемін 4 0 0 

Келіспеймін дегенге қара-

ғанда, келісемін 

20 13 14 

Жауап беруге қиналамын 8 10 0 

Келіспеймін  48 53 57 

Толығымен келіспеймін 20 24 29 

Онлайн форматқа кҿшу оқытушылар санының азаюына алып келеді 

Толығымен келісемін 4 7 0 

Келіспеймін дегенге қара-

ғанда, келісемін 

24 23 14 

Жауап беруге қиналамын 12 13 14 

Келіспеймін  28 33 44 

Толығымен келіспеймін 32 24 28 

Ақпараттық коммуникациялық технологиялар оқытушылар мен білім алушылар арасындағы 

коммуникация мҥмкіндігін арттырады 

Толығымен келісемін 24 27 14 

Келіспеймін дегенге қара-

ғанда, келісемін 

56 60 43 

Жауап беруге қиналамын 4 0 0 

Келіспеймін  12 7 43 

Толығымен келіспеймін 4 6 0 

Онлайн форматқа ауысу арқылы білім алушылар санын арттыруға болады 

Толығымен келісемін 24 13 0 

Келіспеймін дегенге қара-

ғанда, келісемін 

64 47 29 

Жауап беруге қиналамын 8 10 14 

Келіспеймін  4 23 43 

Толығымен келіспеймін 0 7 14 

 

Талқылау. Іріктелген мақалаларды талдау нәтижесінде білім беруде жаппай ашық онлайн 

курстарды қолданудың келесі артықшылықтары анықталды: 

– жаппай ашық онлайн курстарды құрастыру болашақ мұғалімдердің цифрлық құзыреттілігін 

қалыптастыруға және дамытуға ықпал етеді; 

– барлығы үшін тегін және ашық; 

– курсқа қатысушылардың саны шектелмейді; 

– курстар тақырыбының әртүрлілігі; 

– орналасқан жеріне қарамастан оқу материалдары білім алушыларға қолжетімді; 

– әртүрлі цифрлық ресурстарды белсенді пайдалану мүмкіндігі; 

– ұлттық және халықаралық деңгейде оқытушылар мен білім алушылар арасында идеялар мен 

білім алмасу, ынтымақтастық мүмкіндігі; 

– аралас оқытуды жүзеге асыру мүмкіндігі; 

– білім алудың икемді кестесін құру мүмкіндігі; 

– қысқа әрі толық қамтылған теорияның берілуі; 

– оқу материалдарының мультимедиялық сипаты; 

– тапсырмалардың орындалуын ӛзара тексеру мүмкіндігі; 

– геймификация; 

– қатысушылардың жеке білім беру траекториясын жобалау мүмкіндігі; 

– қазіргі жағдайда кәсіби қызметті жүзеге асыру үшін қажетті ӛзекті білім мен дағдыларды меңгеру; 

– қатысушылардың жеке дамуына кӛмектесу; 

– белгілі бір елдің мәдениеті мен тарихын насихаттау мүмкіндігі, ғылыми жұмыстарына назар 

аудару мүмкіндігі; 

– курсқа жазылудың және оқудың тӛмен кедергісі, яғни әркім кез-келген бағыт пен пән бойынша 

оқудан ӛте алады; 

– оқу қызметін талдауға арналған деректер мен құралдардың болуы [12-19]. 

Талдау нәтижесінде жоғарыда келтірілген артықшылықтармен қатар тӛмендегідей кемшіліктер 

ерекшеленді: 

 – нақты қарым-қатынастың болмауы әңгімелер мен дәрістердің эмоционалды бояуын азайтады; 

– сапалы әрі жоғары жылдамдықты интернеттің қажеттілігі, білім алушыны оқыту ресурстарына 

тұрақты қол жеткізу үшін техникалық жарақтандыру; 

– курсты әзірлеуде үлкен еңбекқорлықтың қажеттілігі: оқу міндетін қоюмен, процесті басқарумен, 

тыңдаушыларды ынталандырумен байланысты қойылатын жоғары талаптарды орындау; 

– білім алушылардың жаңа ақпараттық технологиялармен жұмыс істеуге, ӛзін-ӛзі ұйымдастыруға 

және тәртіпке дайындығының жоғары деңгейінің қажеттілігі; 

– авторлық құқықты сақтау, курстарды лицензиялау проблемасы; 

– мазмұнның шектелуі; 

– тыңдаушылардың оқу жауапкершілігін ӛз мойнына алуға дайын еместігі; 

– тәжірибеге бағытталған онлайн-курстар санының шектелгендігі; 

– тыңдаушылардың  қорытынды тапсырмаларын тексеру процедурасы, бұл әрдайым онлайн 

курстан ӛткеннен кейін алынған білім мен дағдылардың деңгейін анықтауға мүмкіндік бермейді; 

– тыңдаушылардың аутентификациясын жасау күрделілігі; 

– әзірлеушілердің бастапқы шығындарының үлкен кӛлемі [16-26]. 

Қорытынды. Зерттеу мақсатына сәйкес, ғылыми әдебиеттерге жүйелі талдау мен оқытушылар 

құрамының білім беру процесінде онлайн курстарды қолдануға деген кӛзқарасын анықтау негізінде 

жаппай ашық онлайн курстарды білім беруде қолданудың артықшылықтары мен кемшіліктері 

анықталды. Сауалнамаға қатысқан респонденттер жаппай ашық онлайн курстарды білім беруде 

қолданудың цифрлық ресурстарды белсенді пайдалану мүмкіндігі, оқу материалдарының мульти-

медиялық сипаты, қатысушылардың жеке білім беру траекториясын жобалау мүмкіндігі сияқты артық-

шылықтарымен байланыстырды; сонымен қатар сауалнаға қатысқандардың онлайн курстарды 

әзірлеумен байланысты кемшіліктерін ерекшелегені байқалады.  

 

Мақала І. Жансүгіров атындағы Жетісу университеті «Jas ǵalym» жас ғалымдардың ғылыми 

және ғылыми-техникалық қызметінің нәтижелерін коммерцияландыру жобаларын гранттық 

қаржыландыруы бойынша «DaVinci – Қашықтықтан оқытуға, онлайн курстарды, бейне сабақтарды 

жазуға және вебинарлар ӛткізуге арналған интерактивті бейне студия» тақырыбында орындалатын 

ғылыми жоба аясында дайындалған. 

